
MARINANA

MARINANA, UNHA REVISTA ILUSTRADA NA SADA DE 1925

Hai anos tiveramos ocasién de consultar na
Sociedade de Sada as fotocopias dunha coleccién
incompleta da revista (15 nimeros) e no Arquivo
municipal de Betanzos dous exemplares (os nu-
meros 23 e 24). Posteriormente o amigo Miguel
Gayoso obsequioume con fotocopias de 20 nime-
ros da coleccién, que continuaba sendo incomple-
ta. Mdis recentemente, en 2007, o concello sa-
dense presidido por Abel Lépez Soto adquiriu
unha coleccién completa cos 26 ntimeros edita-
dos que durante un tempo podfanse consultar na
paxina web do Concello. Hoxe atopamola na re-
de no enderezo prazadapescaderia.blogspot.com/
2011/11/revista-marinana.html

Os antecedentes

Non tivo Sada moita prensa ao longo da sta
historia. O historiador local Manuel Pérez Lo-
renzo tratou o tema nun artigo' no que cita as
cabeceiras cofecidas: La Linterna (1903), La
Voz del Pueblo (1917-1922), Accion Sadense
(1921-1923), El Progreso de Sada (1922), Mari-
flana (1925-1926) e Galicia (1933)%. Da maior
parte non se conservan ou coflecen exemplares.
E esa escasa prensa sadense imprimiuse féra, na
Corufia, por falla dunha imprenta local naque-
les anos.

Accion Sadense, que se subtitulaba “Revista-
periédico independiente”, foi a publicacién inme-
diatamente anterior a Mariiiana e da que esta se
consideraba sucesora. Cofiecemos o nimero ex-
traordinario (n° 10, do que temos fotocopia e o
Gnico que cofiece tamén Pérez Lorenzo) que
apareceu con data de 23 de novembro de 1922,
con catorce péxinas (ddas delas, as ultimas, de
publicidade) e un debuxo humoristico de Caste-
lao na portada. Pese a iso, s6 vemos unha tnica
colaboracién en galego: tratase dun conto do
sadense Lugrfs Freire, autor que non podia fal-
tar nunha publicacién local, como tampouco fal-
tard en Mariiiana.

O nitcleo desta publicacién constitufano os
mozos sadenses Manuel L. Freire-Calvelo (que
era o seu director e alma mater), Antonio Rios

Rodriguez, Roman Balbis, Nicandro Golan e
Romén Cividanes. Tamén colaboraron persoas
que o farfan posteriormente en Marifiana: os
propios Freire-Calvelo e Goldn, José Soto Picos
e “Perrole”.

A aparicién de Marifiana

Marifiana, Revista quincenal ilustrada e logo
simplemente Revista ilustrada, apareceu en Sa-
da en xaneiro de 1925 da man de Eduardo
Garcfa Ramos, quen figura como director-
propietario da revista. En plena ditadura do
xeneral Primo de Rivera, que levaba quince
meses no poder, e con censura de prensa, non
era dende logo o mellor momento para a apari-
ciéon dunha publicacién. Ainda que en ningin
numero da revista hai indicios de censura, co-
mo si son obvios e patentes noutras publica-
ciéns da época, caso de 4 Nosa Terra ou o xor-
nal Galicia de Vigo, por citar dias que se po-
den consultar en edicién facsimile.

A direccién e administracién tifia como ende-
rezo a casa namero 25 da raa da Marifia, onde o
citado Garcia Ramos tifia un “Gran merendero,
ultramarinos y almacén de vinos”, segundo o
anuncio que inserta na propia publicacién.

O mozo Manuel L. Freire-Calvelo era o en-
cargado da redaccién (a el dirixfase a correspon-
dencia literaria e informativa) e Francisco Vare-
la Posse?, que anunciaba na revista a stia “Foto-
gratffa Mariflana”, o encargado da parte grafica
nun primeiro momento, substituido logo por
Alejandro Rodriguez, quen tamén se anunciara.

Imprimfase na tipogratia do xornal corufiés
El Noroeste, sita no namero 26 na ruia Real, e
apareceu quincenalmente os dfas 1° e 15 de cada
mes durante un ano xusto, sacando un derradei-
ro nimero extraordinario de 32 péxinas en fe-
breiro de 1926. Os outros ntimeros adoitaban ter
16 péxinas, a non ser o nimero inicial que sé
sacou unha ducia de paxinas. Foron, en total, 26
os numeros publicados, de xaneiro de 1925 a
tebreiro de 1926. O ntimero extraordinario xa se

anuncia a mediados de novembro, no nimero 22,
para primeiros de ano. Aparecerfa finalmente en
febreiro e marcaria o canto do cisne da aventura
xornalistica sadense que ven de recuperarse re-
centemente con Areal.

Custaba a revista -tamén o nimero final ex-
traordinario- 30 céntimos de peseta en Galiza
(50 céntimos no resto de Espafia) e a subscrip-
cién en América destinada aos emigrantes era de
1 peseta. Segundo propia informacién a revista
estaba 4 venda nas cidades e vilas galegas de A
Corufia, Santiago, Betanzos, Pontedeume, Ma-
rin, Verin, Carballifio e Vilagarcia. EE nas ameri-
canas de Nova lorque, Boston, A Habana e Bos
Aires, onde a emigracién sadense e marifia debfa
ser numerosa. Nun solto do ntmero 2, “El éxito
de nuestro primer ntmero”, congratilanse da
boa acollida do primeiro nimero da revista que
se esgotara 4s ddas horas, polo que no segundo
duplican a tirada, que pasa a mil exemplares.

A publicidade

Nos primeiros niimeros os inicos anunciantes
eran o propietario, o fotégrato da revista Varela
Posse, o médico Manuel Lorenzo Calvelo (pai do
redactor Manuel L. Freire-Calvelo) e o xornal
El Noroeste onde se imprentaba a revista.

Posteriormente a publicidade vai aumentando
ata acadar abondosos anuncios de comercios e
protesionais locais: o Gran merendero, xa citado,
o almacén de vifios e licores e as pompas funera-
rias da casa O Quintan, o Gran taller de carpin-
terfa de Casimiro Suérez Alvarez, establecemen-
tos de lecer e hosteleiros como o Pabellén Mora-
gra, o Teatro Suizo, o kiosco La Terraza, o Gran
-bar restaurant Balsa ou a confiteria Del Valle. E
mesmo un anuncio dun emigrante sadense en
Nova Jorque: La Cosmopolita, roupa de home de
Juan A. Lépez. E varios da Corufia, como a anti-
ga casa Cabanas (fundada en 1850) de Severiano
Blanco, o doutor Hervada, os Sucesores de Pom-
bo (a toda péxina), o Banco Pastor, o bar Salto
do Can, Garaje Galicia, Kiosco Alfonso, Bar
Cantébrico, Calzados Feijoo, La reina de las flo-
res, bebidas como o Gran vino Sanson, Conac
Tres Coronas, e mesmo un anuncio da Praza de
Touros da Corufia cun cartel no que figura entre
outros o célebre toureiro (hoxe lembrado pola
elexia que lle fixo Garcia Lorca) Sanchez Mejias.
Ainda que nalgunha ocasién non conseguiron
cubrir todos os espazos publicitarios aparecendo
algtn “disponible”.

As capas

Tivo a revista varias capas ou portadas dife-
rentes que se foron sucedendo. Asf, nos tres pri-
meiros nimeros era unha sinxela portada cunha
discreta orla tipografica e coas letras nas que uni-
camente ponfa o titulo, subtitulo e o mes, cam-
biando de cor o papel ou cartolina de cada nime-
ro. Logo foi unha portada toda ela debuxada por
Alejandro (do ntimero 4 ao 8), co titulo e un escu-
do de Sada e alegorias de traballos marifieiros e
agricolas. Un debuxo de non moita calidade, por
certo. De feito serfa sustituido (do nimero 9 ao
20) por unha de traza modernista da autorfa de
Ramén Nufiez Carnicer, cunha fotogratia central
de paisaxes cambiando o color en cada ntimero. A
tfoto paisaxistica foi gaflando espazo na nova por-
tada acompafiada dunha orla (do nimero 21 ao
23) e logo sen ela (nimeros 24 e 24). No niimero
extraordinario, e derradeiro, a foto paisaxistica
redtcese e a orla tipografica gafia presencia reca-
drando titulo e demadis textos da portada.

Os colaboradores

Destacan en namero de colaboraciéns Manuel
L. Freire-Calvelo, quen colaborou en case todos
os nimeros e ¢ sen dibida un dos grandes prota-
gonistas da revista, o xufz municipal de Sada
Ezequiel Rocha-Llobregat (12 colaboraciéns),
Miéximo Navarro (tamén con 12), José Soto Pi-
cos (11), Juan Jests Gonzalez (7), o poeta saden-
se Manuel Lugris Freire (6), Fernando Herce (6),
J. Pereiro Gonzalez (5), Toan Dalviod (Donato
Vidal?, 5), Manuel Ventosinos (4), o poeta uru-
guaio Julio J. Casal (4) e o galego Noriega Varela
(4), seudénimos como Good Year (4) e EI mago
de las flores (3). Cun par de colaboraciéns atopa-
mos a Nicandro Golan, Victor Pérez Santisteban,
Juan de Galicia, Schmid de las Heras, B. V. do
Campo, seudénimos como Ariel, Elegancias, Pe-
rrole, XX e XYZ. E o sadense emigrado na Ar-
xentina Ramén Sudrez Picallo, que entén come-
zaba a despuntar. Este serfa presentado no nu-
mero 17 por outro marifidn emigrado, Jesus Cal-
vifio de Castro, no artigo “Prestigios sadenses en
la Argentina: Ramén Sudrez Picallo”. Posterior-
mente falarase del tamén a raiz da estrea da sta
obra teatral “Marola”.

Asinando unha dnica colaboracién temos a S.
Blanco-Cicerén, Heliodoro Gallego Armesto,
Eloy Benito, Victor Casas, José Salgado, a poeti-
sa uruguaia M* Carmen Izcua de Mufioz (quiza a
través de Julio J. Casal), Luis Villardefrancos Ca-
1¢, Jests Calvinio de Castro, Manuel Barbeito He-

rrera, José Vazquez Paz, Valentin de Pedro, Ma-
nuel Roel, José Bouza, José Lopez Vila (dende Bos
Alres), e seudénimos como Kate, Xan d’o Outeiro,
Juan del Quintero, El caballero de la rosa, Céltico,
e S. E tamén os que o fan unicamente no ntimero
extraordinario: o betanceiro José G. Acufa (que
pouco antes publicara unha novela titulada preci-
samente “La Marinana”), Angel del Castillo, An-
tén Villar Ponte, Eugenio Carré Aldao, Amado
Villar, Julio Sigiienza, J. Crecente e Alleb-Aliv.

José Soto Picos era xuiz municipal do distrito
da Audiencia da Corufia. Colaborou no xornal
corufiés E/ Orzdn e nas revistas desa cidade Mari-
neda e a cosmopolita Alfar.

Julio J. Casal (Montevideo, 1889-1954), cénsul
uruguaio na Corufia dende 1913 a 1925, e propulsor
da célebre revista Alfar, e o sadense Manuel Lugris
Freire (Sada, 1863-A Corufia, 1940) colaboran con
poemas e este tamén con prosas. Casal colaborou en
catro ocasiéns con poemas de libros anteriores a
Arbol, que se publicara na Corufia nese ano de 1925
e sera anunciado en Marifiana. Das colaboraciéns de
Lugris, o escritor sadense madis relevante e presti-
xi0so na altura e membro fundacional da Academia
Galega, ocuparémonos mais adiante.

Con poemas en casteldan (maiormente, ainda
que tamén con algin texto en prosa) colaborou
Maximo Navarro, que dende logo non é un poeta
cofiecido hoxendfa. Era andaluz e asina algin tex-
to na localidade sevillana de Costantina, ainda
que algins estan asinados no lugar sadense do
Couto. Tamén de Noriega Varela (Mondofiedo,
1868-Viveiro, 1947) reproducironse poemas en
catro ocasions, mais estes en lingua galega.

Juan Jests Gonzilez (Cuntis, 1895-A Caeira,
1986) cultiva en Mariiiana unha literatura galante
en prosa e verso castelan, ainda que era escritor
bilingtie: “El encanto de la Marifiana”, “Discrete-
0s”, “El encanto de la forastera”, “La mufieca vuel-
ve”, algunhas datadas en Compostela. No ntimero
11 rexistrase a sta derradeira colaboracién na re-
vista: “Oracién romantica”, procedente do seu libro
Devocionario emotivo. Sen embargo publicarfa en
galego as novelinas Ana Maria (1925) e A filla da
patrona (1926), da colecciéon Lar, e A modelo de Paco
Asorey (1933, ainda que no ntimero 10 de Mariiiana
xa se anunciaba a stia préxima publicacién esta
debeuse retrasar), novelifias romdanticas de am-
biente compostelan. De orixes humildes, traballou
de canteiro, estudando logo Maxisterio e Dereito.
A stia inquedanza pola superacién e formacién cul-
tural ao servizo dunha Galiza mellor plasmouse

[3]

Os sadenses Manuel
Lugris Freire e Ramén
Suérez Picallo, o escri-
tor Xoan Xesus Gonza-
lez e o xuiz municipal
de Sada Ezequiel Rocha
Llobregat, colaborado-
res de Marifiana,

nunha entusiasta actividade como conferenciante,
colaborador en prensa, cooperaciéon con socieda-
des agrarias e tamén actividade politica, chegan-
do a fundar en 1931 o partido Unién Socialista
Galega, que tivo pouca implantacién fora da area
composteld. Dentro desta preocupacién social e
politica compre citar os seus ensaios Hacia una
morfologia de la vida gallega (1925) e Regionalismo,
nactonalismo, separatismo (1930). Xoan Xesus
Gonzalez foi fusilado en 1936 polas forzas golpis-
tas tras un xuizo sumarisimo.

Entre os colaboradores graficos destacan os
fotégrafos Varela Posse (Melide, 1883-Sada,
1958), nos primeiros nimeros, e German Dfiaz,
nos ultimos, que publicaron fotografias de paisa-
xes marifidns e de monumentos galegos; o escul-
tor Indalecio Diaz; a debuxante Lolita Diaz Bali-
fo (irma dos dous anteriores e tios de Isaac Diaz
Pardo); Alejandro, autor dunha portada
que se mantivo cinco nmeros e tamén fo-
tégrafo de paisaxe. A partir do nlimero 13
as stas fotos van sustituindo 4s de Varela
Posse, para logo dar paso 4s de German
Diaz. O pintor Ricardo Camino e o carica-
turista Cebreiro, corufieses ambos mozos,
colaboraron nunha dnica ocasién; este no
derradeiro nimero extraordinario con ca-
tro caricaturas baixo o titulo “Gente cono-
cida”, ao tempo que el mesmo safa retrata-
do acompanando un poema que lle fixo
Amado Villar e que xa fora publicado na
revista corufiesa Galicza o ano anterior.

Houbo un caso de colaboraciéon grafica
“roubada”, que foi unha reproducién dun
cadro de Manuel Abelenda (no n® 13), cousa
que non debeu gostar ao autor, causando un
comentario nunha revista coruiiesa, polo
que pedirfan desculpas no ntimero seguinte.

Son escasas as referencias bibliogréficas
a Marifiana, que non era moi cofiecida ata
hai pouco. Asi, a Gran Enciclopedia Gallega
dicfa entre outras cousas que “la revista
bastante superficial se centraba exclusiva-
mente en Galicia’*. Esta opinién copiada de
aqui foi despois repetida noutras publica-
ciéons. O Diccionario da literatura galega, I1.
Publicacions periddicas °, aparte de repetir
iso, di erroneamente que nela colaboraron
con poemas os sadenses Manuel Lugris
Freire, Manuel Maria e Ricardo Flores Pé-
rez. Dende logo Ricardo Flores non cola-
borou nela, a menos que o fixera con seu-
dénimo, nin ningtin Manuel Marfa.6

Contidos

A exaltaciéon das belezas paisaxisticas de Sada
e comarca, promocionandoa como lugar de ocio
e veraneo, coincidindo coa posta en marcha do
tranvia da Corufia a Sada un par de anos antes,
ocupa amplo espazo. “La explotacién de las Ma-
rinas”, en elocuente titulo do colaborador Fer-
nando Herce, era un dos obxectivos. Neste sen-
so, ademais dos artigos desa temadtica, tefien des-
taque as fotografias con vistas do “alegre y pro-
gresivo pueblo de Sada” e de Fontan, que entén
eran nucleos separados, de recantos pintorescos
da localidade nos que tamén a xente do pobo é
protagonista, das novas edificaciéns (A Terraza,
grupo escolar..), e de esceas costumistas
(traballos no campo e na beiramar).

A revista acolle determinadas campafias reivin-
dicativas, facéndose eco de reclamaciéns cidadans

como o porto de refuxio para barcas de pesca e
infraestruturas bésicas (“Lo que piden las aldeas.
Escuelas, fuentes y caminos vecinales”). Sada, que
pertencia ao partido xudicial de Betanzos, anceia-
ba rachar lazos coa antiga capital das Marifas.
Neste senso, as olladas do equipo de Mariiana
estdn dirixidas cara A Corufia. A reivindicacién
para trasladar a Sada, onde estaba a Comandancia
de Marifia, a Aduana de Betanzos (un grupo de
vintein sadenses en Nova lorque asina un comu-
nicado de apoio no niimero 8) e a campana a prol
da construcién da Ponte do Pedrido, que insintian
paralizada por intereses betanceiros (“A Betanzos
su Sada se le escapa”) terdn cabida nas stas péaxi-
nas. Sobre a Ponte do Pedrido publican unha serie
de tres artigos asinados por XX.

Tamén amosan preocupacién polos “Ferroca-
rriles gallegos” e prestan atencién a outras vilas

proximas con artigos e fotogratias: Betanzos,
Pontedeume... Fotogratias que se fardn extensi-
vas a outras cidades galegas: A Corufia, Ponte-
vedra, Ourense, Lugo, Santiago, Ferrol...

Algunhas secciéns que se mantiveron fixas
durante moitos ntimeros foron “Mosaicos de no-
ticias” e “Noticias de la regién” (reducidas a Be-
tanzos nos ultimos nimeros), “Calendario” (sem-
blanzas dos meses). Un tema curioso é o dos ini-
cios do “foot ball” na localidade, con novas sobre
o Vendabal F.C,, ao que animan a trocar o nome
“por otro mds caracterizado”, tal “Club Sadense
F.C,, verbigracia”. Tamén se fan eco dos rumores
de supresién de concellos que fa levar a cabo o
goberno: Oleiros (esta parroquia pasarfa a inte-
grar o concello de Sada e a capital daquel pasaria
a Mera: “los de Sada le ayudaremos a conseguir-
lo”) e Bergondo, que se integrarfa en Betanzos.

Atopamos un exceso de literatura
“galante”, que quizais correspondese aos
gostos dos promotores e redactores.
Aparte de Juan Jests Gonzélez, tamén
outros autores abondan niso. Non sé lite-
ratura senén tamén contidos como as fo-
tos de “Nuestras bellas” e un concurso de
beleza infantil, cun cupén para votar os
lectores a partir do ntimero 15. Ata cando
casa a irméd de Freire-Calvelo a revista
dedicalle nada menos que dtas péxinas:
“Boda distinguida”. Por se fora pouco,
aparte dos colaboradores que cultivaban
ese tipo de literatura “galante”, tamén
reproducen anacos de novelifias novas
(“Esperando al diablo” de Tizén Herre-
ros; “Maérgara”, de Arturo Cortadas o
“limpiabotas-novelista”, ..) que nalgtns
casos padecen desa eiva.

Presenza da lingua galega

Maioritario foi o uso do casteldn na
revista e o galego pouca presencia tivo, e
relegado case sempre 4 literatura (a non
ser un artigo de Victor Casas en resposta
a outro anterior) e mdis concretamente 4
poesfa. En lingua galega apenas atopamos
dous contos (e non inéditos sendn recolli-
do dos seus Contos de Asieumedre que data-
ban xa de 1909) e tres poemas de Manuel
Lugris Freire, un poema de S. Blanco-
Cicerén, un poema festivo asinado por
Maro de Mosagui (que creemos oculta a
identidade de Manuel Roel, de Guisamo?)
catro poemas de Noriega Varela (tirados

Vistas de Sada publicadas en diferentes ntimeros da
revista, da autorfa de Alejandro Rodriguez (1 e 4),
Victor P. Santiesteban (2) e Antonio Vila (3)

do seu libro Do ermo que se publicara cinco anos
antes, en 1920) e o xa citado artigo de Casas e
un artigo de Antén Villar Ponte no ntimero final
extraordinario anunciando “Unha nova obra ga-
lega. O Mariscal esta imprentdndose”.

Por certo, o poema de Noriega “As frolifias
d’os toxos”, publicado no nimero 12, safu sen o
penultimo verso. Os outros poemas de Noriega,
cunha estética que debfa agradar aos responsa-
beis de Mariiiana, son “Exemplares frolifias” (n°
13), “Fillo d’o corazén” (n° 18) e “Como chove
miudifio” (n° 26).

Os contos de Lugris son os titulados “Os lo-
bos” e “Os merlos”. Os poemas son: “O fillo
d’Armentar” (n° 3), datado na Corufia en xanei-
ro dese ano 1925 e dedicado “para o meu parente
Manuel L. Freire Calvelo”, “Fontdn” (n° 7), da-
tado a 18 de marzo de 1925 e que recolleria logo
no folleto As Mariias de Sada en 1928, e
“Orfos!...” (n° 10), datado en abril de 1925. Esas
datas semellan indicar que estdn feitos para a
ocasién. Chama a atencién que Lugris deixe de
colaborar a partir de abril, non sabemos se por
discrepancias coa orientacién da revista, como
logo ficard de manifesto en decembro cando o
érgano das Irmandades da Fala, no que Lugris
tifla especial relevancia nesa altura, arremeta
contra a revista sadense. E tamén resulta curioso
que reapareza no nimero 19 (do 1 de outubro)
asinando o texto en casteldan “Cultura gallega”,
que semella reproducido dalgunha publicacién
ou conferencia do poligrafo sadense.

Ademdis, nun artigo en casteldn de Suérez
Picallo intercélanse poemas en galego (de Calvi-
fio de Castro, de Eduardo Blanco Amor e Ricar-
do Conde; un de cada), e noutro sen asinar, “El
poeta de la saudade” varios de Rosalfa, a quen se
refire o artigo.

A polémica con A Nosa Terra
sobre o idioma galego

A revista sadense foi saudada por 4 Nosa Te-
rra na sua aparicién, nunha resefia baixo o rubro
“Lecturas” publicada no nimero do 1 de febreiro
de 1925. Nela, entre verbas de agarimo, hai unha
critica ao escaso uso do galego:

Marifiana.— Sada.

Temos recibido un exemprar d’esta revista
que comenzéu a pubricar na simpdtica e fer-
mosa vila de Sada. Dirixea D. Eduardo Garcia
Ramos e pubrica difrentes e interesantes tra-
ballos encol das cousas das Marifas e precio-

sas fotograffas con paisaxes de tan fermosa e
ridente comarca.

Tratase d’unha revista agradabre que deixa
grata impresién na sua leitura. Aconsellamos
que de vez en cando e dende logo co’a maior
frecuencia pubriquen traballos en galego cou-
sa que vefien facendo xa todal-as revistas
d’este caraiter contribuindo tamén d’este xei-
to & divulgacién do noso idioma, labor na que
temos todos a obriga de colaborar.

A

Saudamos con amor e agarimo 4 “Marifana”
desexdndolle longa vida.

Naquel momento o redactor da resefia unica-
mente podia cofiecer os dous primeiros nlimeros
de Mariiiana, os dous que sairan no mes de xa-
neiro, ainda que parece referirse unicamente ao
primeiro nimero. Neste ntimero inicial, en lin-
gua galega somentes aparecfa o conto “Os lobos”
do irmandifio e sadense Lugris Freire e o poema
“Alma gallega” de S. Blanco-Cicerén, un autor
do que non se cofiece obra reunida en galego.

Nunha especie de editorial en primeira péxina
do ntimero 21 (1-XI-1925), “A pesar del dialec-
to”, Marifiana respostaba 4 peticién dunha per-
soa, “que merece toda nuestra cortesfa y gratitud
por las deferencias que con nosotros ha teni-
do...”, para utilizar o galego na revista. Quizd se
trate do propio Lugris Freire. Din que non estin
dispostos a “renunciar a un idioma de muchisima
mds universalidad (pasiva y activa; para expre-
sarnos y para aprender) que nuestro dialecto,
nos resulta infundado.”

No nimero do 1 de decembro de 1925 o 6r-
gano das Irmandades da Fala dedicaba toda
unha paxina a criticar o editorial de “Marifiana”.
O artigo, sen asinar, repetfa o titulo daquel, “A
pesar del dialecto™:

A revistifa sadense “Mariflana” apareceunos
agora contraria 4 fala galega. Sempre as perso-
as que saen do mais baixo son as que mais em-
pefio tefien en aparentar distincién na maneira
de falar e por eso odian a sua propia fala que
lles lembra a homildanza do seu orixe ou que,
coidan eles, fai que os demais os consideren pol
-0 que pretenden deixar de ser. (...) “Marifiana”
a culta revista de Sada (...) é dos que din que
son tan amantes de su tierra como el que mas. O
que non impide que consideren dispreciabre a
fala da Terra que tanto aman (...) Eles tamén
por demostrar cultura din que en galego se
non pode adeprender tanto como en casteldn
inda que ao mellor non leen mais que “La no-
vela de la noche”. (...) Reverencian el habla re-
gional nos seus escasisimos genios poéticos.

Cando de toda Hespana, Galicia é a que en can-
tidade e en calidade ten producido mais poetas;
algis, como Rosalfa, o mais grande poeta do
século XIX que dixo Azorin, quen seguramen-
te terd autoridade para “Marifiana”, inda que
antes que él dixeran o mesmo alguns galegos,
que lles non mereceran o mesmo creto.

O amor 4 Terra non se demostra con verbas
valeiras, sobre todo cando os feitos ben crara-
mente indican o contrario. Os que aman 4 Te-
rra, laboran pol-o seu engradecimento total,
axudando todas e cada unha das suas particu-
laridades raciaes, de vida, de expresién, de cul-
tura propia.

Rematan recomendandolles sarcdsticamente
que se tanto lles interesa a cultura falen e escri-
ban en alemdan, “porque a cultura hespafiola ta-
mén dndavos ben atrasadifia”, ou en esperanto, “a
risco de non entenderse nin coa propia familia”.

Marijiana resposta de xeito irénico a 4 Nosa
Terra no numero 24: “Solo en broma. Un
“enxebre’que se “escarrancha”. Din que utiliza-
ran exclusivamente (cousa que non se lles pedia,
senén maior frecuencia) o galego “cuando éste
nos ofrezca un mayor caudal que el espafiol”.
Tratan de rebatir as “incongruencias” expostas
no érgano irmandifio con argumentos simplis-
tas. Consideran que os xenios poéticos rexionais
son “escasfsimos”: “Pero, diganos quien quiera:
Json tres, muchos poetas en todos un siglo XIX
de renacimiento de nuestra lirica?... (Ademés de
Rosalfa, contamos a Curros y a Lamas).” A Pon-
dal non o consideran, ainda que despois o citan.
Falan dunha lei “de vicisitudes histéricas”: “Hoy
es més rico el espafiol que el gallego, nuestro
movimiento cientifico estd recogido en el espa-
fiol y a él es légico reducirse.” Rematan con
consideraciéns sobre o nacionalismo e o rexio-
nalismo e afirmando que, diante do que eles
consideran“galleguismo argallante”, “si que pre-
teririamos todos los “aldraxes’del “centralismo’
(como dicen muchos, llenando la boca con una
simple frase)...”

No ntmero do 1 de xaneiro de 1926 4 Nosa
Terra volve a Insistir nun solto titulado
“Marifiana e nés. Para romatar”:

As nosas verbas sentdronlle aos de Marifana
coma unha frega de ortigas, e inda que sentin-
do a comichén revolvéronse un pouco e ata
pretenderon rabunare, coidamos que despois
d’acougar pasado o primeiro istante de aceda-
mento carraxudo hanse de convencere que as
nosas falas tifian todo o valimento d’un bon
consello.

Vexan ben o que dixemos e noten que non
dispreciamos os homildes, senén que pol-a
contra, da banda dos homildes pofiémonos, tan
agarimosamente que preferimos a nosa homil-
danza de pobo pequeno, de provincia, currun-
cho de aldedn e labrego, coa sinxeleza de cos-
tumes a que tan afeitos fomos; coa cativés de
espresiéon da nosa propia fala, que non ten
mais que un curto caudal de verbas intimas e
sinceiras; e deixamos 4 un canto toda esa am-
pulosa riqueza da outra lingua, que se nutrfu
da nosa, tan gabada, tan querida e tan usada
pol-os egrexios colaboradores de Marifana,
que se pofien fonchos por se sentiren mais sa-
bios, mais cultos e mais ademirados que nds,
probifios cultivadores das frorifias campesias
dos nosos branales e das nosas gdndaras gale-
gos, que non sabemos nin pretendemos con-
querir Castela nin Madri coa sona dos nosos
méritos literarios: ddmonos por satisfeitos con
que nos lean dous ou tres amigos. Esa infima
notoriedade que disprecian os literatos de Ma-
riflana porque a eles agdrdalles a ademiracién
do mundo enteiro. Pol-o demais, que sigan, se
queren, facendo carantofia; e amostrando as
suas abelencias no aramio; non pensamos dar-
lles unha fala mais.

A polémica do Dia Galego

No nimero 8, do 15 de abril, publicouse un ar-
tigo anénimo curioso, “Comentos. Dia gallego™

El Dia Gallego, ese dia conmemorativo que a
semejanza del Dia de la Raza, del Dia del
Arbol, del Dfa de la Flor y de otros tantos que
se han introducido en el calendario civico, pu-
diéramos fundar los naturales de las cuatro
provincias gallegas para celebrar de vez en
cuando nuestra hermandad; ese dia ain no
existe. Nosotros no queremos decir si serfa o
no serfa conveniente. (...)"”

Refirense a dous “actos corrientes” que se vi-
fan de celebrar na Coruiia e que foron denomi-
nados pola prensa corufiesa como Dia Gallego.
Tratabase dun concerto do violinista Manuel
Quiroga e outro do coro Cantigas da Terra.

No ntmero 9 da revista, do 1 de maio, publi-
case o artigo de Victor Casas “;Que non hay dfa
galego?” en réplica ao anterior:

¢Quén dixo que non hai un Dia Galego? Hai-
no e vense celebrando dende fai varios anos.

O 25 de Xulio, festa de Sant-Yago é o dia de-
nominado de Galicia. Comenzaron ao celebrar
os nosos emigrados en América e fai cinco ou
seis anos as Irmandades da Fala impuxérono
aquf na Patria.

Victor Casas (A Coruila, 1900-Pontevedra,
19386) pertencia 4 Irmandade da Fala da Corufia
e era o administrador de 4 Nosa Terra, 6rgano
das Irmandades. Posteriormente foi un dos lide-
res do Partido Galeguista e dirixiu un tempo A4
Nosa Terra na etapa republicana, sendo fusilado
polas forzas golpistas na Caeira (o mesmo lugar
onde fusilaron a Alexandre Béveda) o 12 de no-
vembro de 1936.9

Nunha “Nota de Redaccién” ao pé do artigo
de Casas, os de Mariiana din descofiecer a cele-
bracién do 25 de xullo como Dia de Galicia e
propofien crear outra data, xa que consideran
que esta atépase “contaminada” ideoloxicamente.
Botan en falla unha data sinalada “para intensifi-
car los vinculos de hermandad racial ni converti-
da en jornada de ninguna reivindicacién ni de
ninguna politica determinada”.

Os redactores de Marifiana non sospeitaban
que, por impulso do nacionalismo galego, o 25
de xullo remataria converténdose no Dia Nacio-
nal de Galicia, nome oficial da data, ou Dia da
Patria Galega.

NOTAS

1.“Un percorrido pola historia da prensa en Sada”, Mari-
fidn, maio de 2012.

2. A elas haberfa que engadir La Prueba, “publicacién se-
manal de Sada e impresa en La Corufia que aparece en
Julio de 1905”7, citada por J.C. Fernidndez Pulpeiro en
Apuntes para la historia de la prensa del siglo XIX en Gali-
cta. Ediciés do Castro, 1981.

3. Francisco A. Pita e Manuel Pérez Lorenzo: Francisco
Varela Posse, o fotografo de Sada. Cadernos de Estudos
Locais n° 11. A.C. Irmdns Suérez Picallo. Sada, outubro
de 2011.

4. Gran Enciclopedia Gallega, tomo 20, pax. 117, voz Mari-
fiana, sen asinar.

. Diccionario da literatura galega, II. Publicacions periddicas,
Varios autores, coordenado por Dolores Vilavedra. Edi-
torial Galaxia, Vigo, 1997, pax. 302.

6. Sobre este véxase, Manuel Pérez Lorenzo: Ricardo Flo-
res, sempre en Sada (1903-2002), Cadernos de Estudos
Locais, n° 12, xullo de 2012. A.C. Irméans Suérez Picallo

7. X. Torres Regueiro: “Manuel Roel, recreador do humor
popular galego”, en Anuario Brigantino, n° 12, Betanzos,
1989.

8. Este fai no mesmo niéimero unha laudatoria semblanza a
toda péxina de Lugris Freire, xustificando a redaccién
nunha nota que a coincidencia “en nada perjudica la sin-
ceridad de uno ni de otro”.

9. Victor Casas: Escritos politicos. Estudio introductorio e
seleccién de Alberto Romasanta Edt. A Nosa Terra,
Vigo, 1996. O artigo publicado en Mariiana non figura
nesta seleccién que s6 recolle artigos publicados en A4
Nosa Terra.

“

Sada e Marifiana en tres imaxes

Vecinas e vecifos agardando a
sauda da revista, un retrato
colectivo das seguidoras e
seguidores da publicacién e unha
fotografia do local propiedade de
Eduardo Garcfa Ramos no que
Marifiana tifa o seu domicilio

O AUTOR
XESUS TORRES REGUEIRO
(Betanzos - 1957)

Dedicado profesionalmente ao ensino,
Xesus Torres ten publicado numerosos
estudos histéricos e colaboraciéns na
prensa. E autor ou coautor de obras como
Xodn Vicente Viqueira e o nacionalismo
galego, A Il Repiiblica nunha vila galega.
Betanzos 1981-1939, Betanzos na

historia, Alcumes recollidos en Betanzos, Os
conquistadores modernos. Movemento obreiro
na Galicia de anteguerra ou As fontes no
Concello de Betanzos.

Ademais, desenvolve unha intensa " '
actividade no asociacionismo cultural, pra— E
nomeadamente no seo da A. C. Eira Vella

de Betanzos. Coordina a revista 4 Xanela,

de ampla e recofiecida traxectoria.



CADERNOS DE ESTUDOS LOCAIS

1 - «O Ateneo de Cultura Politica y Social: unha experiencia societaria
na Sada da Il Republica» - M. Pérez Lorenzo

2 - (As letras e o mar» - M. L. Freire-Calvelo, R. Sudrez Picallo

3 - «As letras e as festash - E. Rocha Llobregat, M. L. Freire-Calvelo,
R. Sudrez Picallo, X. A. Sudrez Picallo

4 - «Manuel Couzo e o C. E. Sada y sus Contornos» * A. Lépez Soto,
M. Pérez Lorenzo

5 - (A represion franquista en Sada. As vitimas mortaish + M. Pérez Lorenzo

6 - «A sociedade Sada y sus Contornos)» + M. Gayoso Barreiro

7 - «Palabras de Nadal e Aninovo) * R. Sudrez Picallo

n° extraordinario - (saac Diaz Pardo e as Cerdmicas do Castro» * Xosé Diaz

8 - «Voces de xustiza. Artigos e manifestos dos anarquistas de Sada
na Il Repiblican - AAVV.

9 - «(Homenaxe a Juan Carlos Medal “Jaitos”™» - AA.VV.
10 - «As letras e as festas I - M. L. Freire-Calvelo, X. A. Sudrez Picallo

11 - «Francisco Varela Posse. O fotégrafo de Sada» - F. A. Pita
Ferndndez, M. Pérez Lorenzo

12 - «Ricardo Flores. Sempre en Sada» - M. Pérez Lorenzo

13 - «Fontdn nas nosas letras) - R. Sudrez Picallo, M. Lugris Freire,
M. L. Freire-Calvelo

n° extraordinario - (Isaac en Sada: documentos) - AA.VV.
14 - «Carnoedo na historia: textos e documentos) - AA.VV.
15 - «O entroido en Sada. A comparsa “Os Maleantes™ - AA.VV.

n° extraordinario - «Chovia en Boisaca. Palabras para Isaac Diaz Pardo
no Il cabodano do seu pasamento)  AA.VV.




